
Зерттеу тақырыбының өзектілігі цифрлық технологиялар мен жасанды интеллектінің (ЖИ) қар-
қынды дамуы жоғары оқу орындарындағы білім беру және басқарушылық үдерістерді түбегейлі
өзгертетіндігінде, бұл университеттердің жаһандық бәсекеге қабілеттілігін арттыруға мүмкіндік
беретінімен айқындалады. Зерттеудің мақсаты – Қазақстанның жоғары және жоғары оқу орнынан
кейінгі білім беру жүйесіндегі цифрлық трансформацияның жай-күйін зерттеу және жасанды ин-
теллектіні енгізудің ерекшеліктерін бағалау.
Осы мақсатқа қол жеткізу үшін мынадай міндеттер жүзеге асырылды: университеттердің цифр-

лық жетілу деңгейін анықтау, нормативтік-құқықтық базаны, цифрландырудың жоғары оқу орын-
дарының экономикалық тұрақтылығына және олардың нарықтық позицияларына әсерін талдау
ондай-ақ цифрландыру жолындағы негізгі кедергілер мен мүмкіндіктерді қарастыру. Зерттеу объ-
ектісі ретінде Қазақстанның жоғары оқу орындарының қызметі алынып, зерттеу пәні – олардың
цифрландыруға және жасанды интеллектіні интеграциялауға бағытталған тәсілдері болып табыла-
ды. Зерттеу әдіснамасы стратегиялық құжаттарды контент-талдау, ресми статистикалық деректер-
ді сандық өңдеу және салыстырмалы талдау әдістеріне негізделген.
Зерттеу нәтижелері Қазақстан университеттерінің цифрлық жетілу деңгейінің қазіргі уақытта

«орташа» деңгейде екенін көрсетті. Жасанды интеллектіні енгізу операциялықшығындарды оңтай-
ландыруға және білім беру қызметтерінің экспорттық әлеуетін арттыруға ықпал ететіні анықталды.
Цифрлық технологияларды енгізудің ең тиімді тәсілі – технологиялық инфрақұрылымды дамыту-
мен қатар академиялық ортадағы цифрлық құзыреттіліктерді жүйелі түрде арттыруға бағытталған
кешенді трансформация әдісі болып табылады. Университеттердің қызметін жетілдіруге арналған
ұсыныстар ретінде оқытушылардың жасанды интеллект құралдарымен жұмыс істеу дағдыларын
дамытуға бағытталған кәсіби қайта даярлау бағдарламаларын енгізу, IT-инфраструктураны қаржы-
ландыру үшін мемлекеттік-жекеменшік әріптестік тетіктерін әзірлеу және инновациялық экожүй-
ені институционалдық қолдауды қамтамасыз ету қажеттілігі негізделген.
Түйін сөздер: жоғары және жоғары оқу орнынан кейінгі білім беру жүйесі, цифрландыру, жа-

санды интеллект, Қазақстан, жаһандық бәсекеге қабілеттілік.

ЦИФРОВИЗАЦИЯ И ИСКУССТВЕННЫЙ ИНТЕЛЛЕКТ КАК ФАКТОР ПОВЫШЕНИЯ
ГЛОБАЛЬНОЙ КОНКУРЕНТОСПОСОБНОСТИ ВЫСШИХ УЧЕБНЫХ ЗАВЕДЕНИЙ

Актуальность темы исследования определяется тем, что стремительное развитие цифровых тех-
нологий и искусственного интеллекта (ИИ) радикально меняет образовательные и управленческие

процессы в высших учебных заведениях, создавая возможности для повышения их глобальной кон-
курентоспособности. Цель исследования – изучить состояние цифровой трансформации в системе
высшего и послевузовского образования Казахстана и оценить особенности внедрения искусствен-
ного интеллекта.
Для достижения данной цели были реализованы следующие задачи: определение уровня циф-

ровой зрелости университетов, анализ нормативно-правовой базы, оценка влияния цифровизации
на экономическую устойчивость вузов и их рыночные позиции, а также рассмотрение ключевых
барьеров и возможностей на пути цифровой трансформации. Объектом исследования является дея-
тельность высших учебных заведений Казахстана, а предметом исследования – подходы к их циф-
ровизации и интеграции искусственного интеллекта. Методология исследования основана на при-
менении методов контент-анализа стратегических документов, количественной обработки офици-
альной статистики и сравнительного анализа.
Результаты исследования показали, что уровень цифровой зрелости казахстанских университе-

тов в настоящее время находится на среднем уровне. Выявлено, что внедрение искусственного
интеллекта способствует оптимизации операционных затрат и повышению экспортного потенциа-
ла образовательных услуг. Наиболее эффективным подходом к внедрению цифровых технологий
является метод комплексной трансформации, направленный на системное повышение цифровых
компетенций в академической среде параллельно с развитием технологической инфраструктуры. В
качестве рекомендаций по совершенствованию деятельности университетов обоснована необходи-
мость внедрения программ профессиональной переподготовки преподавателей по работе с инстру-
ментами ИИ, разработки механизмов государственно-частного партнерства для финансирования
IT-инфраструктуры и обеспечения институциональной поддержки инновационной экосистемы.
Ключевые слова: система высшего и послевузовского образования, цифровизация, искусствен-

ный интеллект, Казахстан, глобальная конкурентоспособность.

The relevance of this study is determined by the rapid development of digital technologies and artificial
intelligence (AI), which fundamentally transform the educational and administrative processes of higher
education institutions, thereby enhancing their global competitiveness. The aim of the research is to
examine the current state of digital transformation in Kazakhstan’s higher and postgraduate education
system and to assess the features of AI implementation.
To achieve this goal, the following objectives were implemented: determining the level of digital

maturity of universities, analyzing the regulatory and legal framework, assessing the impact of digitaliza-
tion on the economic sustainability and market positions of higher education institutions, as well as
considering key barriers and opportunities on the path to digital transformation. The research object is the
activities of higher education institutions in Kazakhstan, while the research subject is the approaches to
their digitalization and integration of artificial intelligence. The research methodology is based on content
analysis of strategic documents, quantitative processing of official statistical data, and comparative analy-
sis methods.

The results indicate that the digital maturity of Kazakhstan’s universities is currently at an “average”
level. It has been established that the integration of artificial intelligence contributes to the optimization of
operational costs and the enhancement of the export potential of educational services. The most effective
approach to implementing digital technologies is identified as themethod of comprehensive transformation,
which focuses on the systematic advancement of digital competencies within the academic environment
alongside the development of technological infrastructure. As recommendations for improving university
operations, the study substantiates the necessity of implementing professional retraining programs for
faculty in AI tools, developing public-private partnership mechanisms for financing IT infrastructure,
and ensuring institutional support for the innovation ecosystem.
Keywords: higher and postgraduate education system, digitalization; artificial intelligence, Kazakhstan,

global competitiveness.

Кіріспе.Цифрлық технологиялардың қарқын-
ды дамуына және білім экономикасының пай-
да болуына орай жаһандық ЖЖОКБ жүйе-
лері ауқымды құрылымдық және мазмұндық өз-
герістерге ұшырауда. Осы мәселенің өзектілігі
университеттердің халықаралық білім беру на-
рығындағы орны олардың цифрлық әлеуеті мен
жасанды интеллектіні (ЖИ) қолдану деңгейіне
тікелей байланысты болуымен түсіндіріледі. Ин-
теллектуалды ресурстар үшін жаһандық бәсеке-
лестік жағдайында әлемдік жетекші универси-
теттер цифрлық шешімдерді жаһандық бәсеке-
ге қабілеттілікті нығайтуға арналған стратегия-
лық актив және жоғары оқу орнының материал-
дық емес активтерін капиталдандырудың маңы-
зды құралы ретінде қарастырады [1].
Қазіргі жағдайда ЖЖОКБ-ның жаһандық бә-

секеге қабілеттілігі олардың технологиялық өз-
герістерге тез бейімделу, жоғары сапалы білім
беру қызметтерін ұсыну және шекті өнімділігі
жоғары, сұранысқа ие адами капиталды қалып-
тастыру қабілетімен анықталады. Халықаралық
рейтингтер мен үлкен деректерді талдау универ-
ситеттер арасындағы бәсекелестікті күшейтіп,
цифрлық жетілуді білім беру мекемелерінің қар-
жылық тұрақтылығы мен инвестициялық тар-
тымдылығының маңызды көрсеткіштеріне ай-
налдыруда [2]. Осыған байланысты ЖЖОКБ-
ді цифрландыру мемлекеттік саясаттың басым
бағыты ретінде қарастырылуда. Осы мақсатта
ұлттық цифрлық даму стратегиялары әзірленіп,
ЖИ-ді білім беру және ғылыми қызметке инте-
грациялауды көздейтін құқықтық және институ-
ционалдық жағдайлар жасалуда, сондай-ақ ин-

новацияларды қолдау және цифрлық құзырет-
тіліктерді дамыту тетіктері белгіленуде.
Бұл ретте технологиялық прогресті ынталан-

дыру, білім беру үдерісіне қатысушылардың
құқықтарын қорғау және жасанды интеллектіні
пайдаланудың этикалық қағидаттарын сақтау
арасындағы тепе-теңдікті қамтамасыз ететін
нормативтік-құқықтық базалар ерекше маңызға
ие. Қазақстан Республикасы үшін цифрланды-
ру және ЖЖОКБ-ге ЖИ-ні енгізу ұзақ мерзім-
ді ұлттық басымдықтарды жүзеге асыру және
жаһандық білім беру кеңістігіне интеграциялану
тұрғысынан стратегиялық маңызға ие [3]. Осы-
ған байланысты Қазақстан үкіметі адами капи-
талды, инновациялық экономиканыжәне бәсеке-
ге қабілетті білім беру жүйесін дамытуға бағыт-
талған мемлекеттік бағдарламалар мен стратеги-
ялық құжаттарда бекітілген цифрлық трансфор-
мация бағытын дәйекті түрде жүзеге асыруда.
Алайда цифрлық трансформацияның та-

бысты болуы білім беру мекемелерінің цифрлық
жетілу деңгейіне, олардың инфрақұрылымы-
ның, адами ресурстарыныңжағдайынажәнеЖИ
негізіндегі шешімдерді енгізуге қажетті ретте-
уші және институционалдық ортаның дайынды-
ғына тікелей байланысты. Стратегиялық мақсат-
тар мен цифрлық бастамаларды іске асырудың
практикалық тетіктері арасындағы үйлесімділік-
тің жеткіліксіздігі бұл шаралардың тиімділігін
төмендетуі және университеттердің жаһандық
бәсекеге қабілеттілігін арттыру әлеуетін шекте-
уі мүмкін [4].
Қазіргі кездегі ғылыми әдебиетте цифрлан-

дыру университеттердің бизнес-процестерін

оңтайландырудың және трансакциялық шығын-
дарды төмендетудің негізгі факторы ретінде
қарастырылады [5]. Экономикалық тұрғыдан
цифрлық трансформация университеттердің
құндылық қалыптастырудың дәстүрлі моделін
түбегейлі өзгертіп, оны икемді әрі ауқымды ете-
ді [6]. Талапкерлер жоғары технологиялармен
қамтамасыз етілген ортаны таңдай отырып, уни-
верситеттің репутациялық капиталы мен нары-
қтағы ұзақ мерзімді кірістілігінің артуына әсер
етеді [1]. ЖИ құралдарын енгізу білім беру қыз-
меттерінің білім беру өнімін терең даралауды
және жоғары операциялық тиімділік деңгей-
ін қамтамасыз етеді [7]. Бұл тәсілді цифрлық
жетілу тұжырымдамасымен толықтырады, ұй-
ымның өзгермелі цифрлық бәсекелестік ортаға
бейімделу қабілетін атап көрсетеді [2].
Бұл ретте университеттерді таңдауда талап-

керлер жоғары технологиялармен қамтамасыз
етілген білім беру үдерісіне басымдық береді [8].
Осыған байланысты университет басшылары
студенттердің тәжірибесін жақсартуды цифр-
лық трансформацияның негізгі нәтижесі ретін-
де қарастыруы тиіс [9]. Студенттердің қанағатта-
нуы университеттің беделін және білім беру на-
рығындағы тартымдылығын арттырады, сондай-
ақ бұл бәсекелестік артықшылықтың дамуына
ықпал етеді [1].
Зерттеулерге сәйкес цифрландырудың басты

мүмкіндіктерінің бірі – білімге қолжетімділік-
ті кеңейту және институционалдық икемділік-
ті арттыру [10]. Сонымен қатар әкімшілік және
білім беру үдерістерін автоматтандыру институ-
ционалдық процестердің ашықтығы мен тиім-
ділігін қамтамасыз етеді [7]. Жалпы алғанда
цифрландыру қызмет көрсету сапасы мен пай-
даланушы тәжірибесін жақсартып, университет-
тердің бәсекеге қабілеттілігін арттырады [11].
ЖИ-ге келер болсақ, қазіргі зерттеушілерЖИ-

дің университеттердің білім беру қызметін ке-
шенді түрде жетілдіру әлеуетіне ден қоюда
[12,13]. ЖИ білім беру деректерін талдаудан ба-
стап, білім алу дербестігіне дейінгі кең ауқым-
ды міндеттерді іске асырады [14]. Алайда зерт-
теулер ЖИ-дің академиялық жетістіктерге әсері
контекстке байланысты екенін атай келе, универ-

ситеттердің бәсекеге қабілеттілігін арттыруға
қабілеттілігін ең маңызды стратегиялық ресурс
деп айқындайды [15].
Осы орайда цифрлық инфрақұрылымныңжет-

кіліксіздігі және ақпараттық жүйелердің фраг-
менттілігі цифрлық бастамалардың тиімділігіне
кері әсер етеді [16]. Демек цифрландыру мен
ЖИ-ді енгізу өздігінен университеттердің бәсе-
келестік артықшылықтарына кепілдік бермейді
[17].
Қазақстандық зерттеушілер ЖЖОКБ-ны

цифрландыруды олардың бәсекеге қабілеттілі-
гін арттырудың негізгі факторы ретінде қарасты-
рады. Университеттердің білім беру процестерін
жаңғыртуға, қолжетімділігін кеңейтуге және ин-
новациялық әлеуетін нығайтуға цифрлық тех-
нологиялардың ықпал ететіні көрсетіледі [18].
Сонымен қатар цифрландыруды қолдану білім
беру сапасына және университеттердің беделіне
елеулі әсер ететіні анықталған [19].
Жасанды интеллектіні қолдану тұрғысынан

оқуды дербестендіру мен аналитикалық шешім-
дер арқылы жаңа оқыту талаптарына бейімде-
лу қабілеті артады [20]. ЖИ-ді ұтымды пай-
далану оқытушылардың цифрлық құзыреттілік-
терін жүйелі түрде дамытуға және үйлестіріл-
ген стратегия қалыптастыруға мүмкіндік береді,
бұл университеттердің бәсекеге қабілеттілігінің
орнықты өсуіне оң әсер етеді [4]. Бұл өз кезегін-
де университеттердің бәсекеге қабілеттілігінің
тұрақты өсуіне оң ықпалын тигізеді. Осылайша,
шетелдік және қазақстандық зерттеулер цифр-
ландыру және ЖИ енгізу университеттердің бә-
секеге қабілеттілігінің маңызды құрамдас бөлік-
тері екенін растайды.
Осы орайда, ҚазақстанныңЖЖОКБжүйесіне

ЖИмен цифрландыруды енгізуге қолайлы құқы-
қтық және институционалдық ортаның қалыпта-
суын кешенді талдаудың өзектілігі артуда. Бұл
мақаланың мақсаты - Қазақстанның жоғары оқу
орындарының жаһандық бәсекеге қабілеттілігін
арттыру факторлары ретіндегі цифрлық техно-
логиялар мен ЖИ-ды пайдаланудың негізгі шар-
ттарын, шектеулерін және мүмкіндіктерін аны-
қтау, сондай-ақ ЖЖОКБ мемлекеттік саясат пен
басқару тәжірибесін жетілдіру жөніндегі ғылы-

795



ҚазТБУ ХАБАРШЫСЫ - VESTNIK KazUTB - ВЕСТНИК КазУТБ

ми негізделген ұсыныстарды тұжырымдау бо-
лып табылады.
Зерттеу нысаны - Қазақстанның жоғары оқу

орындары жүйесі. Зерттеу пәні - жоғары білім
беру саласындағы цифрландыру және жасанды
интеллект технологияларын енгізу процестері.
Зерттеудің мақсаты - қазақстандық жоғары

оқу орындарының жаһандық бәсекеге қабілет-
тілігін арттыру факторлары ретіндегі цифрлық
технологиялар мен жасанды интеллектіні (ЖИ)
пайдаланудың негізгі шарттарын, шектеулерін
және мүмкіндіктерін анықтау, сондай-ақ мемле-
кеттік саясат пен басқару тәжірибесін жетілдіру
жөніндегі ғылыми негізделген ұсыныстарды тұ-
жырымдау болып табылады.
Материалдар мен әдістер. Зерттеу әдіс-

намасы Қазақстан Республикасының жоғары
және жоғары оқу орнынан кейінгі білім беру
(ЖЖОКБ) жүйесінде цифрландыру мен жасан-
ды интеллектіні (ЖИ) енгізудің құқықтық және
институционалдық ортасын бағалауға бағыттал-
ды. Зерттеу Қазақстанның жоғары білім бе-
ру саласындағы мемлекеттік саясаттың мазмұ-
нын және университеттердің жаһандық бәсеке-
ге қабілеттілігін арттыру шарттарын айқында-
уға мүмкіндік беретін сапалық және сандық де-
реккөздерге негізделді.
Зерттеу гипотезасы ЖИ-ді жүйелі түрде ин-

теграциялау жоғары оқу орны ресурстарының
аллокативті тиімділігін (ресурстарды тиімді
бөлуді) арттырып, оның жаһандық нарықтағы
тұрақты бәсекелестік артықшылықтарының ор-
нықты өсуіне ықпал етеді деген болжамға негіз-
делді.
Зерттеудің негізгі сұрағы Қазақстанның

ЖЖОКБ жүйесінде цифрландыру мен жасанды
интеллектіні енгізудің қандай құқықтық және
институционалдық шарттары университеттер-
дің жаһандық бәсекеге қабілеттілігін арттыра-
ды деген мәселені қамтыды. Зерттеу гипотезасы
университеттердің цифрлық жетілу деңгейі мен
жасанды интеллектіні жүйелі түрде интеграция-
лау олардың институционалдық тиімділігін арт-
тырып, халықаралық білім беру кеңістігіндегі
тартымдылығы мен бәсекеге қабілеттілігінің ор-

нықты өсуіне ықпал етеді деген болжамға негіз-
делді.
Зерттеу материалы ретінде ЖЖОКБ сала-

сын цифрландыру мен жасанды интеллектіні
дамытуға қатысты нормативтік-құқықтық ак-
тілер, мемлекеттік бағдарламалар мен страте-
гиялық құжаттар, сондай-ақ уәкілетті мемле-
кеттік органдардың ресми статистикалық де-
ректері пайдаланылды. Талдауға жасанды ин-
теллектіні дамыту тұжырымдамалары, жоғары
білім беру жүйесінің цифрлық трансформация-
сына арналған стратегиялық құжаттар, сондай-
ақ білім беру үдерісінде жасанды интеллектіні
қолданудың институционалдық және этикалық
аспектілерін айқындайтын материалдар енгізіл-
ді. Зерттеу материалы сапалық тұрғыдан құжат-
тардың мазмұнын, ал сандық тұрғыдан білім бе-
ру бағдарламаларына жасанды интеллектіні ен-
гізу көрсеткіштерін және цифрлық бастамалар-
дың қамтылу ауқымын сипаттады.
Зерттеу бірнеше кезеңде жүзеге асырылды.

Бірінші кезеңде цифрландыру мен жасанды
интеллектінің жоғары білім беру жүйесіндегі
рөліне қатысты ғылыми тұжырымдамалар зер-
деленді. Келесі кезеңде нормативтік және стра-
тегиялық құжаттарға жүйелі талдау жүргізіліп,
институционалдық алғышарттар айқындалды.
Қорытынды кезеңде цифрлық инфрақұрылым
мен білім беру бастамаларына, соның ішінде AI-
Sana акселерациялық платформасына қатысты
мәліметтер талданып, университеттердің білім
беру қызметіне жасанды интеллектіні интегра-
циялаудың ағымдағы деңгейі бағаланды.
Зерттеу барысында контент-талдау, жүйелік

және салыстырмалы талдау әдістері қолданыл-
ды. Алынған нәтижелер Қазақстанның ЖЖОКБ
жүйесінде цифрландыру мен жасанды интеллек-
тіні енгізудің құқықтық және институционал-
дық негіздерін жүйелеуге, сондай-ақ универси-
теттердің жаһандық бәсекеге қабілеттілігін арт-
тыруға ықпал ететін негізгі факторларды айқын-
дауға мүмкіндік берді.
Нәтижелер және талқылау. Соңғы жылдары

Қазақстан Республикасындағы ЖЖОКБ цифр-
ландыру білім беру процесінде ЖИ-ді енгізуді
институционалдандыруға бағытталған жүйелі

мемлекеттік саясат аясында дамып келеді. Бұл
бағыттағы маңызды қадамның бірі - 2024 жылы
Қазақстан Республикасы Ғылым және жоғары
білім министрлігінің ЖЖОКБ-де жасанды ин-
теллектті қолданудың стандартын әзірлеуі бол-
ды. Осының негізінде бірыңғай нормативтік
және әдістемелік нұсқаулықтар белгіленді [21].
Аталмыш стандартта ЖИ-ді қолданудың этика-
лық аспектілеріне, оның ішінде академиялық тұ-
тастыққа, алгоритмдік ашықтыққа және жеке
деректерді қорғауға ерекше мән беріледі. Осы
тұрғыда университетаралық стандарт цифрлық
инновацияны ынталандыру, дербес оқу мен сы-
ни ойлауды қоса алғанда, ЖЖОКБ-ның негізгі
қағидаттарын сақтауға қатысты теңгерімді меха-
низм қызметін атқарады.
Бұл ретте, көрсетілген шаралар Қазақстанда

ЖИ технологияларын дамытудың кең ауқым-
ды мемлекеттік стратегиясымен тұспа тұс кел-
генін атап кету қажет. Мысалы, Қазақстанда
ЖИ дамытудың 2024–2029 жылдарға арналған
тұжырымдамасы бұл технологияны экономика-
лық өсудің негізгі драйвері және ұлттық адами
капиталды жаңғырту факторы ретінде анықта-
ды [22]. Сонымен қатар, елімізде ЖИ саласын-
да қабылданып жатқан стратегиялық шаралары-
ның маңызды нәтижелерінің қатарына ЖИ са-
ласындағы білім беру бағдарламаларының әзір-
ленуін жатқызуға болады. Бүгінгі таңда қаза-
қстандық университеттер қолданбалы ЖИ, де-
ректерді талдау, кибернетика, медицинадағы жа-
санды интеллект, ақылды технологиялар және
пәнаралық инженерлік шешімдер сияқты сала-
ларды қамтитын жиырмадан астам маманданды-
рылған бағдарламаларды қолданысқа енгізген.
ЖИ-ге қатысты пәндер елдің көптеген универ-
ситеттеріне интеграцияланғанжәне бұл білім бе-
ру бағдарламаларының цифрлық трансформаци-
ясының ауқымдылығын дәлелдейді [23].
Алайда, ЖЖОКБ-ді цифрландыру бірқатар

құрылымдық қиындықтармен қатар жүретінін
назарда ұстау маңызды. Осы бағыттағы негіз-
гі шектеулердің бірі - оқытушылардың цифр-
лық және педагогикалық құзыреттіліктерінің
жеткіліксіздігі болып табылады. Бұның салдары
білім берудегі ЖИ әлеуетін толық жүзеге асы-

ра алмаумен байланысты. Осыған орай, ЖИ-ді
пайдалануға бағытталған кәсіби даму бағдарла-
маларын кеңінен дамыту маңызды. Қазіргі кез-
де жүргізілеп жатқан шаралардың басты мақса-
ты - университеттердің цифрлық экономикада
жұмыс істеуге институционалдық дайындығын
арттыру [24].
Білім берудегі цифрландыру экожүйесін қа-

лыптастырудың тағы бір маңызды элементі - AI-
Sana бағдарламасы сияқты инновациялық және
жеделдету бастамаларын іске асыру болып та-
былады. Мұндай жобалар білім беру процесін
ЖИ саласында жүргізіліп жатқан ғылыми зерт-
теулермен және практикалық әзірлемелермен
біріктіруге, студенттер мен жас зерттеушілердің
қолданбалы құзыреттіліктерін дамытуға ықпал
етуді көздейді [25].
Сондай-ақ, цифрлық және ЖИ технология-

ларын тиімді қолдану жолында тиісті цифр-
лық әлеуеттің қалыптасуы аса маңызды. Қазір-
гі кезде қазақстандық ЖЖОКБ ұйымдарының
(ЖЖОКБҰ) цифрлық жетілу деңгейін бағалау
мақсатында Ғылым және жоғары білім министр-
лігінің 2024 жылғы 14 тамыздағы №408 бұйры-
ғымен Жоғары және/немесе жоғары оқу орны-
нан кейінгі білім беру ұйымдарының цифрлық
жетілу деңгейін анықтау жөніндегі әдістемелік
ұсыныстары бекітілген [3]. Бұл құжат цифр-
лық жетілуді бағалаудың базалық, орта, жоғары
және көшбасшылық сияқты 4 деңгейін мен бес
негізгі компонентін анықтайды: инфрақұрылым
мен жабдықтау, цифрлық платформаларды ин-
теграциялау, білім беру процесінде жасанды ин-
теллектті пайдалану, оқытушылар мен студент-
тердің цифрлық құзыреттіліктері және иннова-
циялық білім беру ортасы.
Осы ретте, цифрлық жетілудің негізгі алғы-

шарттарының қатарында тиісті инфрақұрылым
мен құрал-жабдықтардың болуы бар. Эмпири-
калық зерттеулерге сүйенсек, бүгінде елімізде-
гі мегаполистік және өңірлік университеттер
арасындағы цифрландыру деңгейінде теңгерім-
сіздік сақталып отыр. Зерттеу нәтижелері өңір-
лік және орталық жоғары оқу орындары арасын-
да цифрлық алшақтық (digital divide) бар екенін
көрсетті, бұл білім беру қызметтері нарығын-

дағы экономикалық пайданың біркелкі бөлін-
беуіне және нарықтың сегменттелуіне әкеледі.
Компьютерлік парктің 95%-ы интернетке қосы-
лғанымен, оқытушылардың 50%-ында маман-
дандырылған цифрлық құзыреттіліктер тапшы-
лығы байқалады, бұл IT-инфраструктураға са-
лынған инвестициялардың қайтарымдылығын
(ROI) тежейді [4]. Халықаралық тәжірибе көр-
сеткендей, ЖИ-ді стратегиялық басқаруға енгі-
зу әкімшілік шығыстарды 15-20%-ға азайтып,
білім беру процесінің автономиясы мен рента-
бельділігін арттырады [14].
Осы саладағы басқа да зерттеулерге қаты-

сқан студент-респонденттердің 26,5%-ы отан-
дық университеттердегі цифрлық инфрақұры-
лымды «орташа», 16% - «нашар» және 18,3%
- «орташадан жоғары»/«өте жақсы» деп баға-
лаған. Студенттердің басым бөлігі (66,2%) ЖИ
құралдарын оқу барысында тұрақты пайдалана-
тынын хабарлаған. Жалпы алғанда зерттеу нәти-
желері ЖЖОКБҰ-дағы цифрландыру мен ЖИ-
ні енгізу деңгейін «орташа» деп қорытынды-
лаған [4]. ҚР Стратегиялық зерттеулер инсти-
тутының талдауында қазақстандық студенттер-
дің 76%-ға жуығы білім алу барысында ЖИ-
ге тұрақты жүгінетінін, сондай-ақ оқытушылар-
дың (шамамен 51%) ЖИ құралдарын аналитика
жасау және бағалау барысында қолданатынын
анықталған [26].
Халықаралық зерттеулер, мысалы, Ұлыбри-

тания жағдайында жүргізілген зерттеулер ел
аумағында ЖИ-ді белсенді қолданатын студент-
тердің үлесі 2024 жылғы 66%-дан 2025 жылы
92%-ға дейін өскенін көрсеткен [27]. Бұған қоса,
АҚШ-тың жетекші университеттері ЖИ құрал-
дарын білім беру үрдісін стратегиялық басқа-
руда белсенді пайдаланады [28]. Америкалық
элиталық колледж студенттерінің 80%-дан аста-
мы ЖИ-ді материалды түсіндіру және күнделік-
ті оқу тапсырмаларын орындау үшін ұдайы қол-
данады [29].
Цифрлық жетілудің тағы бір көрсеткіші –

цифрлық құзыреттіліктің қалыптасуы болып та-
былады. Осы тұста, қазақстандық оқытушы-
лардың цифрлық құзыреттіліктерінің деңгейін
бағалаған зерттеулердің қорытындысына сәй-

кес, оқытушылардың 50%-ға жуығы цифрлық
және ЖИ құралдарын белсенді пайдалануға қа-
білетті болса, қалған бөлігі тек базалық цифр-
лық дағдыларға ие. Ғалымдардың пікірінше,
бұл шектеулерді жою үшін мамандандырылған
кәсіби даму бағдарламалары және халықаралық
университеттермен тәжірибе алмасулар қажет.
Қазіргі таңда цифрлық құзыреттіліктерді дамы-
ту негізінен ЖЖОКБҰ-ның басшыларын уни-
верситеттерді цифрлық трансформацияға дай-
ындау бағдарламалары аясында жүзеге асыры-
лады [30]. Қазақстандық ЖЖОКБҰ-ғы цифр-
лық құзыреттіліктің жеткіліксіздігі, ЖИ-дің бөл-
шектенген интеграциясының, институционал-
дық қолдаудың кемшілігінен туындайтын сал-
дар деп анықталған [19]. Бұған қоса, оқытушы-
лардың цифрлық құзыреттілігі LMS жабдықта-
рының жеткіліксіздігі және ауқымды аналитика-
лық қызметтерге қолжетімділіктің шектеулілігі
себебінен дамымай отыр [4].
Халықаралық тәжірибеде, мысалы Австрали-

яныңЖЖОКБҰ-лары цифрлықжетілудің жетек-
ші деңгейіне стратегиялық жоспарлау, ЖИ-ді
білім беру және басқару процестеріне кешенді
интеграциялау, тәуекелдерді басқару және ин-
новацияларды жүйелік қолдау арқылы қол жет-
кізген. ЖИ-ды жүйелі пайдалану шетелдік оқу
орындарында білім алу уақытын шамамен 27%-
ға қысқартуға және оқу процесінің дербестігін
арттыруға мүмкіндік берген [1]. Сондай-ақ, ше-
телдік зерттеушілер ЖИ-ді пайдаланудың этика-
лық тұстарын академиялық тұтастықпен теңде-
стірудің маңыздылығын да атап көрсеткен [27].
Осылайша, жүргізілген талдау қазақстандық

ЖЖОКБҰ-дың цифрлық жетілуін ішінара баға-
лауға мүкіндік берді. Мұндағы көрсеткіштер
ретінде тиісті зерттеулерде анықталған және ре-
сми жарияланған деректер алынған. Нәтижесін-
де, бүгінгі таңдағы қазақстандық университет-
тердің цифрлық жетілу деңгейін орташа деп
бағалауға болады.
Төмендегі 1-кестеде көрсетілгендей, қаза-

қстандық университеттердің цифрлық кемелдік
деңгейі бес негізгі компонент бойынша «орта-
ша» деп бағаланады.

1-кесте. Эмпирикалық деректер мен халықаралық көрсеткіштер негізінде
Қазақстан университеттерінің цифрлық жетілуін бағалау

Компонент Қазақстан
(эмпирикалық

деректер)

Жетілу
дең-
гейі

Экономикалық маңызы Халықаралық
бағдарлар

Инфрақұрылым
және

жабдықтар

83 000 компьютер,
оның 79 000
интернетке
қосылған

Орта Бұлтты есептеулер арқылы
CAPEX пен OPEX-ті (күрделі

және операциялық
шығындарды) оңтайландыру

Жоғары өнімді
есептеулерді (HPC)
интеграциялау

Оқу
процесінде
жасанды

интеллектіні
қолдану

Студенттердің
76%-ы ЖИ
қолданады;

оқытушылардың
51%-ы

Орта Дербестендіру – клиенттің
(студенттің) өмірлік

құндылығын (LTV) арттыру
құралы ретінде

Бейімделген оқыту
(Adaptive learning)
жүйелерінің толық

циклі

Оқытушылардың
цифрлық

құзыреттері

50% жуығы базалық
цифрлық

құзыреттерге ие

Орта ЖИ-құзыреттіліктері болмаған
жағдайда адами капиталдың
құнсыздану (девальвация)

тәуекелі

Үздіксіз даму
(CPD) және

ЖИ-сертификаттау

Инновациялық
білім беру
ортасы

Пилоттық жобалар,
акселерациялық
бағдарламалар

(AI-Sana)

Орта Зияткерлік меншікті (IP)
коммерцияландыру

Технологиялық
кәсіпкерлік
экожүйесі

Сонымен қатар, жүргізілген зерттеу нәтиже-
лері қазіргі кезде қазақстандық ЖЖОКБ жүй-
есіне цифрлық трансформацияны ұтымды іс-
ке асыруға қажетті нормативтік-құқықтық ба-
заның жеткілікті түрде қалыптасқанын көрсет-
ті. ЖИ-ды дамытудың ұлттық тұжырымдамасы-
ның және университетаралық стандарттардың
әзірленуі ЖИ кіріктірілген білім беру бағдарла-
маларының ауқымын кеңейтуге жәнеЖЖОКБҰ-
ны тұрақты цифрландыруға негіз береді. Алай-
да, осы процестердің тиімділігі нормативтік та-
лаптарды енгізу сапасына, оқытушылар құрамы-
ның дайындық деңгейіне және этикалық стан-
дарттардың сақталуына тікелей байланысты.
Қорытынды. Осы зерттеудің мақсаты Қаза-

қстанның жоғары және жоғары оқу орнынан
кейінгі білім беру жүйесінде цифрлық техно-
логиялар мен жасанды интеллектіні (ЖИ) пай-
даланудың университеттердің жаһандық бәсеке-
ге қабілеттілігіне әсерін анықтау болды. Зерт-
теу нәтижелері қазақстандық университеттер-
де цифрлық трансформация процесі қалыптасу

және орташа деңгейдегі жетілу кезеңінде екенін
көрсетті. Базалық цифрлық инфрақұрылым бол-
са да, цифрлық технологиялар мен ЖИ-ді ин-
ституционалдық дамудың стратегиялық ресур-
сы ретінде кешенді пайдалану жеткіліксіз дең-
гейде қалып отыр [4].
Сонымен қатар, жүргізілген зерттеу қаза-

қстандық университеттердің цифрлық транс-
формациясы ресурстарды экстенсивті жинақтау
кезеңінде екенін көрсетті. Бәсекеге қабілеттілік-
ті нығайту үшін цифрландырудың интенсивті
моделіне көшу қажет. Бұл модель университет-
тердің институционалдық орнықтылығын арт-
тыруға, білімді тиімді монетизациялауға және
ЖЖОКБ жүйесін экономикалық трансформа-
цияның локомотивіне айналдыруға бағытталуы
тиіс.
Эмпирикалық деректер университеттер ара-

сында жасанды интеллектіге негізделгеншешім-
дерді енгізу деңгейінің біркелкі еместігін және
цифрлық құзыреттіліктердің дамуы бойынша

асимметрияның бар екенін көрсетеді. Бұл адами
капиталды мақсатты түрде дамыту және цифр-
лық жетілуді басқаруда жүйелі тәсіл қалыпта-
стыру қажеттілігін айқындайды [30; 4]. Шетел-
дік тәжірибе ЖИ технологияларының білім бе-
ру, ғылыми-зерттеу және әкімшілік үдерістерге
тікелей интеграциялануы университеттердің бе-
делін арттыруға оң әсерін тигізетінін растайды
[27].
Осыған байланысты Қазақстан университет-

терінің жаһандық бәсекеге қабілеттілігін артты-
ру үшін жекелеген цифрлық бастамалардан ин-
ституционалдық цифрлық трансформация мо-
деліне көшу қажет. Бұл модель оқытушылар мен
әкімшілік персоналдың цифрлық құзыреттілік-
терін жүйелі дамытуға, басқарушылық шешім-
дер қабылдауда ЖИ негізіндегі аналитикалық
жүйелерді енгізуге, сондай-ақ цифрлық техноло-
гияларды білім сапасын арттыру, ғылыми зерт-

теу өнімділігін жоғарылату және университет
қызметін халықаралық стандарттарға сәйкестен-
діру мақсатында пайдалануға бағытталуы тиіс
[4; 27].
Зерттеу нәтижелері жоғары білім беру са-

ласындағы мемлекеттік саясатты жетілдіруде
және университеттердің стратегиялық даму бағ-
дарламаларын әзірлеуде практикалық маңызға
ие. Болашақ зерттеулер жасанды интеллектіні
пайдаланудың ұлттық стандарттарын әзірлеу-
ге, этикалық және құқықтық реттеуді жетілдіру-
ге, сондай-ақ қазақстандық университеттердің
цифрлық жетілудің жоғары деңгейлеріне көшу
жолдарын эмпирикалық тұрғыдан зерделеуге
бағытталуы мүмкін [13].
Қаржыландыру. Бұл зерттеу Қазақстан Рес-

публикасы Ғылымжәне жоғары білім министр-
лігінің Ғылым комитеті тарапынан қаржылан-
дырылды (BR28712521).

